
				এই পাতাটির মুদ্রণ সংশোধন করা প্রয়োজন। 
A^ F -y- కాళాwూూతాళాూలాలాజ^^^^
লইয়া যাইতে আমার অত্যন্ত লজ্জা হইতেছে। তার পর আরও কথা আছে, মনে কর আমি ইহা বন্ধক দিয়া আসিলাম, কিন্তু তোমার ত আর দ্বিতীয় গাত্রবস্ত্র নাই, ইহার পর তুমি কি পরিয়া ভদ্রলোকের দরজায় গিয়া উমেদারি করিবে? ভদ্রলোকের মত যাহার পরিধেয় বস্ত্র নাই, কে তাহাকে বিশ্বাস করিয়া চাকরী দিবে ? দেখিতেছি তোমার বুদ্ধিশুদ্ধি লোপ পাইয়াছে, তোমার মাথার ঠিক নাই।”
প্রেমজি বলিল, "এমিলি তোমার কথাগুলি তীক্ষ ছুরীর মত আমার বুকে বিধিতেছে। আমার বিশ্বাস ছিল পৃথিবীর সকল নারী যে প্রকৃতির,তোমার প্রকৃতি সেরূপ নহে ; কিন্তু এখন দেখিতেছি তুমিও অন্য সকলের মত । আমার এই কঠোর দারিদ্র্য তোমার চক্ষে অমার্জনীয় অপরাধ বলিয়া মনে হইতেছে ; আমার প্রতি যখন তোমার শ্রদ্ধা ও বিশ্বাস ছিল, তখন একদিনও তোমার মুখে এরূপ কথা শুনি নাই।”
এমিলি বলিল, “যদি আমার প্রকৃতির কিছু পরিবর্তন দেখিয়া থাক তবে সে অপরাধ আমার নহে, তোমার। কি আশায় তুমি আমাকে মুগ্ধ করিয়াছিলে,কোন মোহে আমাকে মোহিত করিয়াছিলে, তাহা কি আজ তোমার মনে পড়ে ? সেদিন আর আজিকার এই দিন!—এমন দুর্দিনের কথা পূর্বে কে ভাবিয়াছিল ?”
প্রেমজি বলিল, “এ কথা পূৰ্ব্বে তুমি ভাব নাই, কারণ তখন তুমি আমাকে ভালবাসিতে, আমাকে তখন ভিন্ন চক্ষে দেখিতে — আমার প্রতি তোমার সে ভালবাসা আর নাই। তুমি বলিতেছ অপরাধ আমার ; কিন্তু তোমাকে সুখী করিবার জন্য এ পর্য্যস্ত ত আমি চেষ্টার ক্রট করি নাই । চাকরীর সন্ধানে কোথায় না ঘুরিয়াছি ?

